
Kuberakritam Somanatha Stotram

குபே³ரக்ரு’தம் ஸோமநாத²ஸ்தோத்ரம்

குபே³ர இதி த⁴ர்மாத்மா ஶ்ருதஶீலஸமந்வித: ।
லிங்க³ம் ப்ரதிஷ்ட²யாமாஸ ந்யங்குமத்யாஶ்ச பூர்வத:॥ 21॥
கௌபே³ராத்பஶ்சிமே பா⁴கே³ ஸோமநாதே²தி விஶ்ருதம் ।
ஸம்பூஜ்ய ச யதே²ஶாநம் ந்யங்குமத்யாஸ்தடே ஶுபே⁴ ।
ஸ்தோத்ரேணாநேந சாஸ்தௌஷீத்³ப⁴க்த்யா தம் ஸர்வகாமத³ம் ॥ 22॥
மூர்தி: க்வாபி மஹேஶ்வரஸ்ய மஹதீ யஜ்ஞஸ்ய மூலோத³யா
தும்பீ³ துங்க³ப²லாவதீ ச ஶதஶோ ப்³ரஹ்மாண்ட³கோடிஸ்ததா² ।
யந்மாநம் ந பிதாமஹோ ந ச ஹரிர்ப்³ரஹ்மாண்ட³மத்⁴யஸ்தி²தோ
ஜாநாத்யந்யஸுரேஷு கா ச க³ணநா ஸா ஸந்ததம் வோऽவதாத் ॥ 23॥
நமாம்யஹம் தே³வமஜம் புராணமுபேந்த்³ரமிந்த்³ராவரராஜஜுஷ்டம் ।
ஶஶாங்கஸூர்யாக்³நிஸமாநநேத்ரம் வ்ரு’ஷேந்த்³ரசிஹ்நம் ப்ரலயாதி³ஹேதும் ॥ 24॥
ஸர்வேஶ்வரைகத்ரிப³லைகப³ந்து⁴ம் யோகா³தி⁴க³ம்யம் ஜக³தோऽதி⁴வாஸம் ।
தம் விஸ்மயாதா⁴ரமநந்தஶக்திம் ஜ்ஞாநோத்³ப⁴வம் தை⁴ர்யகு³ணாதி⁴கம் ச ॥ 25॥
பிநாகபாஶாங்குஶஶூலஹஸ்தம் கபர்தி³நம் மேக⁴ஸமாநகோ⁴ஷம் ।
ஸகாலகண்ட²ம் ஸ்ப²டிகாவபா⁴ஸம் நமாமி ஶம்பு⁴ம் பு⁴வநைகநாத²ம் ॥ 26॥
கபாலிநம் மாலிநமாதி³தே³வம் ஜடாத⁴ரம் பீ⁴மபு⁴ஜங்க³ஹாரம் ।
ப்ரபா⁴ஸிதாரம் ச ஸஹஸ்ரமூர்திம் ஸஹஸ்ரஶீர்ஷம் புருஷம் விஶிஷ்டம் ॥ 27॥
யத³க்ஷரம் நிர்கு³ணமப்ரமேயம் ஸஜ்யோதிரேகம் ப்ரவத³ந்தி ஸந்த: ।
தூ³ரங்க³மம் வேத்³யமநிந்த்³யவந்த்³யம் ஸர்வேஷு ஹ்ரு’த்ஸ்த²ம் பரமம் பவித்ரம் ॥
28॥
தேஜோநிப⁴ம் பா³லம்ரு’கா³ங்கமௌலிம் நமாமி ருத்³ரம் ஸ்பு²ரது³க்³ரவக்த்ரம் ।
காலேந்த⁴நம் காமத³மஸ்தஸங்க³ம் த⁴ர்மாஸநஸ்த²ம் ப்ரக்ரு’தித்³வயஸ்த²ம் ॥ 29॥
அதீந்த்³ரியம் விஶ்வபு⁴ஜம் ஜிதாரிம் கு³ணத்ரயாதீதமஜம் நிரீஹம் ।

தமோமயம் வேத³மயம் சித³ம்ஶம் ப்ரஜாபதீஶம் புருஹூதமிந்த்³ரம் ।
அநாக³தைகத்⁴வநிரூபமாத்³யம் த்⁴யாயந்தி யம் யோக³விதோ³ யதீந்த்³ரா: ॥
1.290.30॥
ஸம்ஸாரபாஶச்சி²து³ரம் விமுக்த: புந: புநஸ்த்வாம் ப்ரணமாமி தே³வம் ॥ 31॥
நிரூபமாஸ்யம் ச ப³லப்ரபா⁴வம் ந ச ஸ்வபா⁴வம் பரமஸ்ய பும்ஸ: ।
விஜ்ஞாயதே விஷ்ணுபிதாமஹாத்³யைஸ்தம் வாமதே³வம் ப்ரணமாம்யசிந்த்யம்॥ 32॥
ஶிவம் ஸமாராத்⁴ய தமுக்³ரமூர்த்திம் பபௌ ஸமுத்³ரம் ப⁴க³வாநக³ஸ்த்ய: ।
லேபே⁴ தி³லீபோऽப்யகி²லாம்ஶ்ச காமாம்ஸ்தம் விஶ்வயோநிம் ஶரணம் ப்ரபத்³யே ॥
33॥
தே³வேந்த்³ரவந்த்³யோத்³த⁴ர மாமநாத²ம் ஶம்போ⁴ க்ரு’பாகாருணிக: கில த்வம் ।
து:³கா²ऽர்ணவே மக்³நமுமேஶ தீ³நம் ஸமுத்³த⁴ர த்வம் ப⁴வ ஶங்கரோऽஸி ॥ 34॥
ஸம்பூஜயந்தோ தி³வி தே³வஸங்கா⁴ ப்³ரஹ்மேந்த்³ரருத்³ரா விஹரந்தி காமம் ।
தம் ஸ்தௌமி நௌமீஹ ஜபாமி ஶர்வம் வந்தே³ऽபி⁴வந்த்³யம் ஶரணம் ப்ரபந்ந:॥ 35॥
ஸ்துத்வைவமீஶம் விரராம யாவத்தாவத்ஸ ருத்³ரோऽர்கஸஹஸ்ரதேஜா: ।
த³தௌ³ ச தஸ்மை வரதோ³ऽந்த⁴காரிர்வரத்ரயம் வைஶ்ரவணாய தே³வ: ।
ஸக்²யம் ச தி³க்பாலபத³ம் சதுர்த²ம் த⁴நாதி⁴பத்யம் ச தி³வௌகஸாம் ச ॥ 36॥
இதி ஶ்ரீஸ்கந்த³புராணே ப்ரபா⁴ஸக²ண்டே³ ப்ரபா⁴ஸக்ஷேத்ரமாஹாத்ம்யே
நவத்யதி⁴கத்³விஶததமாத்⁴யாயாந்தர்க³தம் கஹபே³ரக்ரு’தம்
ஸோமநாத²ஸ்தோத்ரம் ஸமாப்தம் ।
ஸ்கந்த³புராண । ப்ரபா⁴ஸக²ண்ட³ । அத்⁴யாய 290/23-35॥

